GE  2756 B


მადრიდის შეთანხმება ნიშნების საერთაშორისო რეგისტრაციის შესახებ (1891 წ.) 

და ამ შეთანხმებასთან დაკავშირებული ოქმი (1989 წ.)

(მოკლე მიმოხილვა)

შესავალი
ნიშნების საერთაშორისო რეგისტრაციის სისტემა რეგულირდება ორი ხელშეკრულებით:

მადრიდის შეთანხმებით, რომელიც დაიდო 1891 წელს და გადაისინჯა ბრიუსელში (1900 წელს), ვაშინგტონში (1911 წელს), ჰააგაში (1925 წელს), ლონდონში (1934 წელს), ნიცაში (1957 წელს) და სტოკჰოლმში (1967 წელს), და შესწორდა 1979 წელს და
ამ შეთანხმებასთან დაკავშირებული ოქმით, რომელიც დაიდო 1989 წელს მადრიდის სისტემის მეტი მოქნილობის უზრუნველყოფისა და ზოგიერთი იმ ქვეყნის ეროვნულ კანონმდებლობასთან უკეთ მორგების მიზნით, რომლებმაც ვერ შეძლეს შეთანხმებასთან მიერთება.

მადრიდის შეთანხმება და ოქმი ღიაა ყველა იმ სახელმწიფოსათვის, რომელიც სამრეწველო საკუთრების დაცვის შესახებ პარიზის კონვენციის წევრია. ორივე ხელშეკრულება პარალელურად და დამოუკიდებლად არსებობს და სახელმწიფოებს შეუძლიათ მიერთება როგორც ცალკეულ მათგანთან, ისე ორივესთან. გარდა ამისა, ოქმის წევრი შეიძლება გახდეს ის სამთავრობათაშორისო ორგანიზაცია, რომელსაც გააჩნია ნიშნების რეგისტრაციის საკუთარი უწყება.  რატიფიკაციის ან მიერთების აქტი უნდა ჩაბარდეს ismo-ს გენერალურ დირექტორს. მადრიდის სისტემის წევრი სახელმწიფოები და ორგანიზაციები ერთობლივად იწოდებიან მონაწილე მხარეებად. 

სისტემა იძლევა ნიშნის დაცვის შესაძლებლობას დიდი რაოდენობის ქვეყნებში საერთაშორისო რეგისტრაციის საფუძველზე, რომელიც მოქმედებს რეგისტრაციაში დაცვის გავრცელების მიზნით მითითებულ ხელშეკრულების მონაწილე ყველა მხარეში.

ვის შეუძლია სისტემით სარგებლობა?

საერთაშორისო რეგისტრაციაზე განაცხადი (საერთაშორისო განაცხადი) შეიძლება შეტანილ იქნეს მხოლოდ იმ ფიზიკური ან იურიდიული პირის მიერ, რომელიც დაკავშირებულია შეთანხმების ან ოქმის მონაწილე მხარესთან მოქმედი დაწესებულებით, ან მუდმივი საცხოვრებელი ადგილით, ან მოქალაქეობით.            

ნიშანი მხოლოდ იმ შემთხვევაშია საერთაშორისო განაცხადის საგანი, თუ ის უკვე რეგისტრირებულია იმ მონაწილე მხარის სასაქონლო ნიშნების უწყებაში (მოიხსენიება წარმოშობის უწყებად), რომელთანაც განმცხადებელი დაკავშირებულია ზემოხსენებული ერთ-ერთი აუცილებელი გარემოებით. თუმცა იმ შემთხვევაში, თუ დაცვის გავრცელების მიზნით ყველა მითითება ოქმის მიხედვით ხორციელდება, (იხ. ქვემოთ) საერთაშორისო განაცხადი შეიძლება უბრალოდ ეფუძნებოდეს წარმოშობის უწყებაში რეგისტრაციაზე შეტანილ განაცხადს. საერთაშორისო განაცხადი უნდა წარედგინოს ismo-ს saerTaSoriso biuros warmoSobis uwyebis SuamdgomlobiT.

საერთაშორისო განაცხადი
საერთაშორისო რეგისტრაციაზე განაცხადში მითითებული უნდა იყოს ერთი ან მეტი მონაწილე მხარე, რომელშიც მოითხოვება დაცვის გავრცელება. დამატებითი მითითებები მოგვიანებითაც შეიძლება განხორციელდეს. დაცვის გავრცელების მიზნით მონაწილე მხარის მითითება შეიძლება მხოლოდ იმ შემთხვევაში, თუ ის იმავე ხელშეკრულების წევრია, რომლის წევრიცაა წარმოშობის უწყების მონაწილე მხარე. ეს უკანასკნელი თავად არ შეიძლება მიეთითოს საერთაშორისო განაცხადში. 

მოცემული მონაწილე მხარის მითითება შეთანხმების ან ოქმის საფუძველზე ხორციელდება იმის მიხედვით, თუ რომელი ხელშეკრულებაა მონაწილე მხარეებისთვის საერთო. თუ ორივე მონაწილე მხარე როგორც შეთანხმების, ისე ოქმის წევრია, მაშინ მითითება  ხორციელდება შეთანხმებით, ე.წ. "უპირატესობის დამცავი მუხლის" გათვალისწინებით (ოქმის მუხლი  9 სეხიეს). 

იმ შემთხვევაში, როდესაც ყველა მითითება შეთანხმების მიხედვით ხორციელდება, საერთაშორისო განაცხადი და შემდგომი მიმოწერა ფრანგულ ენაზე უნდა შესრულდეს. თუ ერთი მითითება მაინც ხორციელდება ოქმის მიხედვით, მაშინ განმცხადებელს შეუძლია არჩევანი გააკეთოს ინგლისურ და ფრანგულ ენებს შორის, თუკი წარმოშობის ქვეყანა ამ არჩევანს ერთ-ერთი მათგანით არ ზღუდავს.

საერთაშორისო განაცხადის შეტანა ექვემდებარება ძირითადი საფასურის გადახდას საერთაშორისო ბიუროს ხარჯების დასაფარავად, შემავსებელი საფასურის გადახდას საქონლის და/ან მომსახურების სამზე მეტი ყოველი კლასისათვის და დამატებითი საფასურის გადახდას ყოველი მონაწილე მხარის მითითებისათვის. თუმცა მონაწილე მხარეს შეუძლია განაცხადოს, რომ როდესაც იგი ოქმის მიხედვით არის მითითებული, დამატებითი საფასური უნდა შეიცვალოს ინდივიდუალური საფასურით, რომლის სიდიდეც განისაზღვრება შესაბამისი მონაწილე მხარის მიერ, მაგრამ იგი არ უნდა აღემატებოდეს საფასურს, რომელიც გადაიხდებოდა ნიშნის უშუალოდ მის უწყებაში  რეგისტრაციის შემთხვევაში.

საერთაშორისო რეგისტრაცია
მას შემდეგ, რაც საერთაშორისო ბიურო მიიღებს საერთაშორისო განაცხადს, ის ატარებს ექსპერტიზას, რათა დადგინდეს მისი შესაბამისობა შეთანხმების, ოქმისა და მათი ერთიანი ინსტრუქციის მოთხოვნებთან. ექსპერტიზა შემოიფარგლება ფორმალური მოთხოვნებით, რომელიც მოიცავს კლასიფიკაციასა და საქონლის და/ან მომსახურებების სრული ჩამონათვალის ზუსტ ფორმულირებას. ყველა არსობრივი საკითხის განსაზღვრა, როგორიცაა იმის დადგენა, არის თუ არა ნიშანი დაცვისუნარიანი, ან უპირისპირდება თუ არა იგი ადრე არსებულ ნიშანს, მითითებულ მონაწილე მხარეს ეკისრება. თუ არანაირი ხარვეზი არ არსებობს, საერთაშორისო ბიუროს ნიშანი შეაქვს საერთაშორისო რეესტრში, აქვეყნებს საერთაშორისო რეგისტრაციას ისმო-ს საერთაშორისო ნიშნების ბიულეტენში და ატყობინებს ამის შესახებ ყოველ მონაწილე მხარეს.

დაცვაზე უარის თქმა
ამ მონაწილე მხარეებს შეუძლიათ ჩაატარონ საერთაშორისო რეგისტრაციის ექსპერტიზა, რათა დადგინდეს მათი ეროვნული კანონმდებლობების მოთხოვნებთან შესაბამისობა და, რაიმე არსებით მოთხოვნებთან შეუსაბამისობის დადგენის შემთხვევაში, მათ აქვთ უფლება უარი თქვან საკუთარ ტერიტორიაზე ნიშნისათვის დაცვის მინიჭებაზე. ყოველი ასეთი უარი უარის თქმის საფუძვლების მითითებასთან ერთად, უნდა ეცნობოს საერთაშორისო ბიუროს, ჩვეულებრივ, შეტყობინების თარიღიდან 12 თვის ვადაში. თუმცა ოქმის მონაწილე მხარეს შეუძლია განაცხადოს, რომ როდესაც მის ტერიტორიაზე დაცვის გავრცელება ოქმის მიხედვით მოითხოვება, ეს ვადა 18 თვემდე უნდა გაგრძელდეს. ასეთ მონაწილე მხარეს შეუძლია განაცხადოს, აგრეთვე, რომ თუ უარი შედავებას ეფუძნება, მაშინ ის საერთაშორისო ბიუროს შეიძლება ამ 18 თვიანი ვადის გასვლის შემდეგაც კი ეცნობოს.

უარი ეცნობება მფლობელს, შეიტანება საერთაშორისო რეესტრში და ქვეყნდება ბიულეტენში. უარის თქმის შემდგომი პროცედურა (როგორიცაა გასაჩივრება ან გადასინჯვა)Ñტარდება უშუალოდ შესაბამისი მონაწილე მხარის ადმინისტრაციასა და მფლობელს ან სასამართლოსა და მფლობელს შორის საერთაშორისო ბიუროს რაიმე მონაწილეობის გარეშე. მიუხედავად ამისა, საბოლოო გადაწყვეტილება უარის თქმის შესახებ უნდა ეცნობოს საერთაშორისო ბიუროს, რომელიც შეიტანს მას რეესტრში და გამოაქვეყნებს.

საერთაშორისო რეგისტრაციის შედეგები
საერთაშორისო რეგისტრაციის თარიღიდან ყოველ მითითებულ მონაწილე მხარეში საერთაშორისო რეგისტრაციას იგივე შედეგი  აქვს, როგორიც ექნებოდა ნიშანს უშუალოდ მონაწილე მხარის უწყებაში წარდგენის შემთხვევაში. თუ უარყოფითი გადაწყვეტილება სათანადო ვადაში არ იქნა გამოტანილი ან უარის შესახებ თავდაპირველი შეტყობინება უკან იქნა გამოთხოვილი მონაწილე მხარის მიერ, საერთაშორისო რეგისტრაციის დღიდან ნიშნის დაცვა იქნება ისეთივე, როგორიც ექნებოდა მას მონაწილე ქვეყნის უწყების მიერ მისი რეგისტრაციის შემთხვევაში. 

დაცვა შეიძლება შეიზრუდოს  საქონლის ან მომსახურების მთლიანი ჩამონათვალის ან მისი ნაწილის მიმართ ან არ გავრცელდეს მხოლოდ ზოგიერთი მითითებული მონაწილე მხარის ტერიტორიაზე. საერთაშორისო რეგისტრაცია შეიძლება დაექვემდებაროს უფლებების გადაცემას ყველა ან ზოგიერთი მითითებული მონაწილე მხარის ტერიტორიაზე და საქონლის ან მომსახურების მთლიანი ჩამონათვალის ან მისი ნაწილის მიმართ.

მადრიდის სისტემის უპირატესობები
ნიშნების საერთაშორისო რეგისტრაციის სისტემას რამდენიმე უპირატესობა გააჩნია სასაქონლო ნიშნის მესაკუთრეებისათვის. ყველა მისთვის სასურველ ქვეყანაში მრავალი ეროვნული განაცხადის სხვადასხვა ენაზე, სხვადასხვა ეროვნული პროცედურული წესებისა და ინსტრუქციების დაცვით და სხვადასხვა (ხშირად უფრო მაღალი) საფასურის გადახდით შეტანის ნაცვლად, საერთაშორისო რეგისტრაცია შეიძლება განხორციელდეს უბრალოდ ერთი განაცხადის წარდგენით საერთაშორისო ბიუროში (მშობლიური ქვეყნის უწყების მეშვეობით) ერთ ენაზე (ინგლისურად ან ფრანგულად) და საფასურების მხოლოდ ერთიანი თანხის გადახდით.
მსგავსი უპირატესობები ძალაში რჩება, როდესაც ხდება  რეგისტრაციის გაგრძელება, რისთვისაც საჭიროა საფასურების გადახდა საერთაშორისო ბიუროში ყოველ 10 წელიწადში. ამავე დროს, თუ საერთაშორისო რეგისტრაციაზე უფლება მესამე მხარეს გადაეცა ან მოხდა სხვა სახის ცვლილებები, როგორიცაა სახელის და/ან მისამართის ცვლილება, ყველაფერი შეიძლება შეტანილ იქნეს რეესტრში და მოქმედებდეს ყველა მითითებულ მონაწილე მხარეში ერთი პროცედურული საფეხურის გამოყენებით.

მადრიდის სისტემის განვითარებაზე ნათლად მეტყველებს ის ფაქტი, რომ 1978 წელს საერთაშორისო ბიუროს მიერ 7307 საერთაშორისო რეგისტრაცია იქნა შეტანილი რეესტრში, მაშინ როცა 2001 წელს შესაბამისი რაოდენობა 22,968 იყო. ეს საერთაშორისო განაცხადები შეიცავდა დაცვის გავრცელების მიზნით 275160 მონაწილე მხარეზე მითითებას, თითოეულ განაცხადზე _ საშუალოდ თორმეტს. ამ ციფრს უნდა დაემატოს 26333 მითითება, რომელიც განხორციელდა 2000 წელს ადრინდელ საერთაშორისო რეგისტრაციებთან დაკავშირებით. სხვა სიტყვებით რომ ვთქვათ, 2000 წელს დაცვის გავრცელების მიზნით განხორციელებული მითითებები 301000-ზე მეტი ეროვნული განაცხადის ეკვივალენტურია. 

მომხმარებლისთვის მადრიდის სისტემის გამოყენების გასაადვილებლად საერთაშორისო ბიურო გამოსცემს მადრიდის შეთანხმებისა და ოქმის მიხედვით ნიშნების საერთაშორისო რეგისტრაციის სახელმძღვანელოს.

მადრიდის შეთანხმებისა და ოქმის სრული ვერსია გამოქვეყნებულია ვებგვერდზე www.wipo.int/treaties.

